REZOLUTE

PER VLERESIMIN E VEPRIMTARISE SE KOMISIONERIT PER MBROJTJEN
NGA DISKRIMINIMI PER VITIN 2018

Kuvendi i Shqipérisé:

- Duke vlerésuar géllimin dhe misionin e punés sé institucionit t€ Komisionerit pér
Mbrojtjen nga Diskriminimi pér promovimin e njé shoqérie me mundési dhe shanse té barabarta
e duke luftuar ¢do veprim apo mosveprim qé sjell diskriminim;

- Duke inkurajuar dhe mbéshtetur veprimtariné e Komisionerit pér Mbrojtjen nga
Diskriminimi, si njé institucion i pavarur, i cili ka pér mision garantimin pér mbrojtjen efektive
nga diskriminimi dhe ¢do formé sjelljeje qé nxit diskriminimin, bazuar né dispozitat kushtetuese
dhe ligjore;

- Duke mbéshtetur e nxitur bashképunimin me kété institucion, si dhe bashképunimin e
tij me institucionet e tjera né nivel gendror e vendor, me shoqériné civile, median dhe publikun;

Kuvendi i Shqipérisé shqyrtoi veprimtariné e Komisionerit pér Mbrojtjen nga
Diskriminimi, pér vitin 2018, dhe konstaton se:

- Zyra e Komisionerit pér Mbrojtjen nga Diskriminimi éshté angazhuar né ményré aktive
pér shqyrtimin e ankesave té adresuara drejtpérdrejt institucionit, té€ referuara nga individét apo
palét e interesuara, duke rritur numrin e rasteve t€ trajtuara dhe duke zgjeruar tipologjiné e tyre.

- Zyra e Komisionerit pér Mbrojtjen nga Diskriminimi ka shqyrtuar njé numér mé té larté
ankesash krahasuar me vitin paraardhés. Céshtjet e shqyrtuara me pretendim diskriminimin, né
numér mé té larté, i pérkasin fushés sé té mirave dhe shérbimeve dhe fushés sé punésimit, sipas
fushave t€ veprimit té ligjit pér mbrojtjen nga diskriminimi.

- Né analizé t€¢ t€ dhénave té raportuara nga Komisioneri pér Mbrojtjen nga
Diskriminimi, vihet re njé numér mé i larté 1 ankesave drejtuar subjekteve publike, krahasuar me
subjektet private me objekt “pérshtatjen e arsyeshme té banesave sociale, institucioneve publike,
apo pérfitimin e shérbimeve publike”. Njé vlerésim né rritje kané regjistruar rastet e ankesave pér
shkak té gjinis€, ndérsa ankesat pér shkak té aftésisé sé kufizuar, orientimit seksual dhe identitetit
gjinor vijojné t€ mbeten né numér té ulét.

- Hetimet administrative, t€ nisura kryesisht nga Zyra e Komisionerit, si instrument pér
identifikimin e rasteve té diskriminimit, jané pothuajse né té€ njéjtin nivel me vitin 2017.

- Né kuadér té shqyrtimit administrativ té ankesave, konstatohet rritje e numrit té
vendimeve t€ marra nga Komisioneri pér Mbrojtjen nga Diskriminimi, si dhe shtimin e rasteve té
konstatuara né cenim té parimeve té barazisé dhe qé rezultojné né diskriminim.

- N€ analizé té numrit té rasteve t€ raportuara, numri i vendimeve t€ marra me konstatim
mosdiskriminimi éshté mé i larté né raport me vendimet me konstatim diskriminimi. Vendimet e
marra me “konstatim diskriminimi” pér shkak té racés dhe aftésisé sé¢ kufizuar mbeten né numér
té ulét.

- Zyra e Komisionerit pér Mbrojtjen nga Diskriminimi ka dhéné rekomandime pér
projektligie dhe akte nénligjore, me synim pérputhshmériné e legjislacionit té brendshém me
kuadrin ligjor né fushén e barazisé dhe mosdiskriminimit. KMD, né ushtrim té funksioneve
ligjore, ka dhéné rekomandime pér ¢éshtje té vecanta drejtuar disa institucioneve shtetérore.

- Ka njé rritje t€ zbatimit té ligjit pér mbrojtjen nga diskriminimi né gjykata, pér sa i
pérket vendimeve gjyqésore qé kané 1éné né fuqi vendimet e Komisionerit pér Mbrojtjen nga
Diskriminimi, por edhe rritjen e numrit t€ vendimeve gjyqésore pér pranimin e padive, duke
konstatuar diskriminim dhe dhénien e démshpérblimit.

- Me ndryshimet e strukturés dhe organikés sé Komisionerit pér Mbrojtjen nga
Diskriminimi, té miratuara nga Kuvendi gjaté vitit 2018, u bé e mundur rritja e kapaciteteve
administrative t€ institucionit, me njé shtesé prej 11 punonjésish, si dhe u mundésua prezenca e



Komisionerit pér Mbrojtjen nga Diskriminimi me 3 zyrat rajonale, pérkatésisht né qytetet Korgé,
Shkodér dhe Fier.

- Né datén 29 tetor 2018, Komisioneri pér Mbrojtjen nga Diskriminimi ka organizuar
Konferencén e Treté Rajonale té Institucioneve té Barazisé, me temé “Pavarésia e institucioneve
t€ barazis€”, ku morrén pjesé organet e barazisé sé Europés Juglindore, duke rritur rolin dhe
vizibilitetin e Komisionerit pér Mbrojtjen nga Diskriminimi né nivel rajonal.

- Komisioneri pér Mbrojtjen nga Diskriminimi ka pasur njé rol mé proaktiv né media, me
géllim informimin e opinionit publik me veprimtariné e institucionit, duke rritur numrin e
prononcimeve publike t€ Komisionerit né median vizive, té shkruar, si dhe té pasqyruara edhe né
fagen zyrtare té institucionit né rrjetin social. Komisioneri pér Mbrojtjen nga Diskriminimi i ka
kushtuar vémendje té vecanté promovimit té praktikave té mira institucionale né televizione
kombétare.

- Zyra e Komisionerit pér Mbrojtjen nga Diskriminimi éshté angazhuar né rritjen e
ndérgjegjésimit dhe informimit té opinionit publik, me géllim informimin mbi njohjen e ligjit pér
mbrojtjen nga diskriminimi, rolin e Komisionerit, pérmes zhvillimit dhe pjesémarrjes né
aktiviteteve ndérgjegjésuese né disa qytete té vendit, duke pérfshiré disa target grupe si:
punonjésit e sektorit té arsimit, té bashkive, q¢ mbulojné shérbimet sociale, mbrojtjen e vajzave
dhe grave nga dhuna, me bazé gjinore, njésité e mbrojtjes sé fémijéve, punonjésit e zyrave
rajonale té punés, pérfaqésues té OJF-ve.

- Zyra e Komisionerit pér Mbrojtjen nga Diskriminimi ka qené pjesé e njé séré
aktivitetesh institucionale, me qéllim forcimin e bashképunimit me institucionet shtetérore,
organizatat vendase dhe té huaja qé punojné né mbrojtje té té drejtave té njeriut.

- Zyra e Komisionerit pér Mbrojtjen nga Diskriminimi éshté angazhuar né hartimin e
raporteve, raportimeve né kuadrin e organizmave ndérkombétaré dhe rajonalé, si dhe né
procesin e integrimit europian.

Kuvendi i Shqipérisé kérkon qé Komisioneri pér Mbrojtjen nga Diskriminimi, pér
vitin 2019, né pérmbushje té detyrave t€ ngarkuara me ligj, t€ angazhohet veganérisht
dhe né kéto drejtime:

- Té rrisé rolin monitorues té institucionit né drejtim té zbatimit dhe respektimit té
barazisé dhe mbrojtjes nga diskriminimi, duke pasqyruar gjetjet e monitorimit né raporte té
veganta.

- T¢€ forcojé rolin proaktiv t€ institucionit, t€ garantojé se ¢do ankesé drejtuar institucionit
té¢ Komisionerit pér Mbrojtjen nga Diskriminimi té trajtohet né kohé dhe me efektivitet, duke
mundésuar zbatimin efektiv té ligjit pér mbrojtjen nga diskriminimi.

- T¢€ rrisé€ iniciativat hetimore ex gfficio né rastin e shkeljes sé té drejtave t€ njeriut mbi baza
diskriminimi, duke fuqizuar monitorimin dhe duke rritur kapacitetet e stafit té tij pér
identifikimin e ¢éshtjeve ex officio.

- T€ garantojé pjesémartje aktive dhe fuqizimin institucional népérmjet rritjes s€ numrit té
rasteve/¢éshtjeve gjygésore, duke pasqyruar domosdoshmériné institucionale dhe zgjerimin e
grupeve pérfituese, né pérmbushje té géllimit dhe objektit té ligjit.

- Té identifikoj¢ dhe té propozojé ndryshime dhe pérmirésime ligjore té€ kuadrit
rregullator né fushén e barazisé dhe mosdiskriminimit, qé rrjedhin prej punés kérkimore dhe
analizave té thelluara dhe krahasimore té ¢éshtjeve té shqyrtuara nga Zyra e Komisionerit pér
Mbrojtjen nga Diskriminimi.

- Té forcohet roli i institucionit né rajonet ku Komisioneri pér Mbrojtjen nga
Diskriminimi ka zyrat rajonale, pér té zgjeruar aktivitetet gjithépérfshirése ndérgjegjésuese dhe
informuese, jo vetém né zonat urbane, por edhe né ato rurale, me géllim promovimin e masave
parandaluese dhe ndérgjegjésimin e komunitetit t€ gjeré pér barazi dhe mosdikriminim.



- Té€ rrisé numrin e rekomandimeve drejtuar institucioneve publike dhe sektorit privat né
drejtim té zbatimit t€ ligjit pér mbrojtjen nga diskriminimi.

- Té€ fuqizojé bashképunimin me aktorét e shoqérisé civile qé kontribuojné né fushén e
mbrojtjes dhe promovimit té té drejtave dhe lirive themelore, né shkémbimin e raporteve
tematike, né identifikimin e c¢éshtjeve pérfagésuese dhe né advokimin pér njé shoqéri
gjithépérfshirése dhe me shanse té barabarta.

- Té realizojé¢ monitorimin e aksesueshmérisé sé personave me aftési té€ kufizuar né
fushén e punésimit, arsimit dhe té mirave e shérbimeve dhe té paraqesé njé raport té veganté né
Komisionin pér Céshtjet Ligjore, Administratén Publike dhe té Drejtat e Njeriut mbi rezultatet e
monitorimit t€ aksesueshmérisé.

- T¢€ paraqesé njé raport t€ vecanté né lidhje me diskriminimin e fémijéve pér Komisionin
pér Céshtjet Ligjore, Administratén Publike dhe té Drejtat e Njeriut.

- Té bashképunojé me median, si burim i mundshém informacioni, pér promovimin e
luftés kundér diskriminimit, pér té luftuar dhe parandaluar gjuhén e urrejtjes, gjuhén
diskriminuese, homofobiné, ksenofobiné, racizmin né media dhe si partner né rritjen e
ndérgjegjésimit té€ shoqérisé, né mbrojtjen dhe respektimin e té drejtave dhe lirive themelore té
njeriut.

Miratuar né datén 11.4.2019

